
DAVLAT FUQAROLIK XIZMATCHILARINING 
MEHNATIGA HAQ TO‘LASHDA YANGI YAGONA 

TARIF SETKASINI JORIY ETISH MASALALARI
Oqiljonov Azizjon Olimjon o‘g‘li

O‘zbekiston Respublikasi Vazirlar Mahkamasi bosh mutaxassisi

Annotatsiya. Mazkur maqolada O‘zbekiston Respublikasi Davlat fuqarolik xizmatchilari Mehnatiga haq toʻlashda yangi 
yagona tarif setkasini joriy etish masalalari ko‘rib chiqiladi.

Yillar davomida mehnatga haq toʻlashning yagona tarif setkasiga kiritilgan o`zgarishlar hamda amaldagi holat tahlil qilinib 
ularning o‘ziga xos jihatlari o‘rganiladi.

Mehnatga haq toʻlashning yagona tarif setkasini tahlil qilgan holda unga kiritilishi lozim bo`lgan o`zgarishlar bo`yicha 
tavsiyalar ishlab chiqiladi.

Maqolada Davlat fuqarolik xizmatchilari mehnatiga haq toʻlashning yagona tarif setkasiga o`zgaritishlar kiritilishi Davlat 
fuqarolik xizmatchilarining lavozim maoshlarini yagona prinsip asosida shakllantirish hamda davlat fuqarolik xizmatchilariga 
budjet va budjetdan tashqari mablag‘lar, shu jumladan, davlat maqsadli jamg‘armalari hisobidan qo‘shimcha to‘lovlar 
to‘lash mexanizmlarini bekor qilish bo‘yicha hissa qo‘shish mumkinligi ta’kidlanadi.

Kalit soʻzlar: Davlat fuqarolik xizmatchilari, lavozim maoshi, yagona prinsip, tarifli tizim, tarif setkasi, tarif stavkasi, tarif 
razryadi, tarif koeffitsiyentlari.

Abstract. This article examines the implementation of the Unified Tariff Scale for Remuneration of State Civil Servants of 
the Republic of Uzbekistan.

Changes made to the Unified Tariff Scale for Remuneration over the years, as well as the current situation, are analyzed, 
and their specific aspects are studied.

Based on the analysis of the Unified Tariff Scale for Remuneration, recommendations for changes to it will be developed.

The article notes that the introduction of changes to the Unified Tariff Scale for Remuneration of State Civil Servants 
can contribute to the formation of official salaries of state civil servants based on a single principle and the abolition of 
mechanisms for paying additional payments to state civil servants from budget and extra-budgetary funds, including state 
target funds.

Key words: State civil servants, official salary, unified principle, tariff system, tariff scale, tariff rate, tariff grade, tariff 
coefficients.

Аннотация. В данной статье рассматриваются вопросы внедрения Единой тарифной сетки по оплате труда 
государственных гражданских служащих Республики Узбекистан.

Анализируются изменения, внесенные в единую тарифную сетку по оплате труда на протяжении многих лет, а 
также текущая ситуация, и изучаются их особенности.

Анализируя Единую тарифную сетку по оплате труда, разрабатываются рекомендации по изменениям, 
подлежащим внесению в нее.

В статье подчеркивается, что внесение изменений в Единую тарифную сетку по оплате труда государственных 
гражданских служащих может способствовать формированию должностных окладов государственных гражданских 
служащих на основе единого принципа и отмене механизмов выплаты дополнительных выплат государственным 
гражданским служащим за счет бюджетных и внебюджетных средств, в том числе государственных целевых 
фондов.

Ключевые слова: Государственные гражданские служащие, должностной оклад, единый принцип, тарифная 
система, тарифная сетка, тарифная ставка, тарифный разряд, тарифные коэффициенты.

K I R I S H
Mehnatga haq to‘lash tizimi ish beruvchi tomonidan kasaba uyushmasi qo‘mitasi bilan kelishuvga ko‘ra 

belgilanadi. Bir tashkilotda turli xodimlarga nisbatan mehnatga haq to‘lashning turli xil tizimi qo‘llanilishi mumkin. 
O‘zbekistonda mehnatga haq to‘lashning tarifli va tarifsiz tizimlari qo‘llanilishi mumkin.

Tarifli tizimi eng keng tarqalgan. Yakuniy summani shakllantirish uchun to‘rtta parametrni  — tarif setkasini, 
tarif stavkalarini, tarif razryadlari va koeffitsiyentlarini hisobga oladi.

Tarif setkasi xodimning malakasiga qarab to‘lovlarni differensiyalashni nazarda tutadi. Masalan, yuqori 
razryadga ega bo‘lgan xodim bir xil ish uchun pastroq razryaddagi xodimga qaraganda ko‘proq ish haqi to‘lanadi.

Tarif stavkasi — maosh deb ham ataladi — bu oyiga ma’lum bir mehnat normasi bajarilganligi uchun 
belgilangan ish haqi miqdori.

Tarif razryadi ishlarning murakkabligini va xodimning malaka darajasini aks ettiradi.
Tarif koeffitsiyentlari xodimlar malaka darajasining razryadlar bo‘yicha nisbatini ko‘rsatadi va har bir  razryad 

uchun ish haqi darajasini belgilaydi.
Tarifsiz tizim tobora kamroq qo‘llanilmoqda. Bu kompaniyaning muvaffaqiyati va ko‘rsatkichlariga qarab 

xodimga ish haqi to‘lashni nazarda tutadi. Boshqacha qilib aytganda, ish beruvchining daromadi oshgani sayin, 
xodimlarning ish haqi ham oshadi. Agar tijorat ko‘rsatkichlari pasaysa, xodimlarning ish haqi ham kamayadi. 
Yagona cheklov — tarifsiz tizim bo‘yicha ish haqi belgilangan eng kam ish haqidan (MHEKM) past bo’lishi 
mumkin emas.

M A V Z U G A  O I D  A D A B I Y O T L A R  S H A R H I
Ish haqining ragʻbatlantiruvchi rolini kuchaytirish, turli toifalardagi xodimlar mehnatiga mehnatning 

murakkabligi va xodimlarning malakasiga bogʻliq holda haq toʻlashning asoslangan darajalarini belgilash, bu 
darajalarni bundan buyon saqlab turish vositasini vujudga keltirish maqsadida Vazirlar Mahkamasining  1992-
yil 26-dekabrdagi “1993-yil 1-yanvardan boshlab mehnatga haq toʻlashning yagona tarif setkasini joriy etish 
toʻgʻrisida”gi 590-son qarori qabul qilingan.

Xalq xoʻjaligining ishlab chiqarish va noishlab chiqarish tarmoqlaridagi xodimlar uchun qoʻllanish sohasidan 
qatʼi nazar, mehnatga haq toʻlashga xolisona yondashishni taʼminlovchi turli toifalardagi xodimlar mehnatiga 
haq toʻlash darajalarini yagona uslubiy negizda tabaqalashtirish Yagona tarif setkasiga asos qilib olingan.

T A D Q I Q O T  M E T O D O L O G I YA S I 
Maqolada muallif tomonidan ilmiy abstraksiyalash, tizimli tahlil, induksiya va deduksiya usullaridan 

foydalanilgan. 

T A H L I L  V A  N A T I J A L A R
Eng kam ish haqi miqdoridagi boshlangʻich razryadning tarif stavkasi va razryadlararo tarif koeffitsiyentlari 

1-jadvalga muvofiq mehnatga haq toʻlashning yagona tarif setkasiga asos qilib belgilangan.

1-jadval. Joriy qilingan mehnatga haq toʻlashning yagona tarif setkasi 

T/R Mehnatga haq toʻlash 
razryadlari Tarif koeffitsiyentlari T/R Mehnatga haq toʻlash 

razryadlari Tarif koeffitsiyentlari

1 0 1,00 16 15 4,38

2 1 1,11 17 16 4,80

3 2 1,23 18 17 5,26

4 3 1,37 19 18 5,76

5 4 1,52 20 19 6,31

6 5 1,69 21 20 6,91

7 6 1,88 22 21 7,57

8 7 2,09 23 22 8,29

9 8 2,32 24 23 9,08

10 9 2,54 25 24 9,94

11 10 2,78 26 25 10,88

12 11 3,04 27 26 11,91

13 12 3,33 28 27 13,04

14 13 3,65 29 28 14,28

15 14 4,00

Ushbu jadval Oʻzbekiston Respublikasi Vazirlar Mahkamasining 26.12.1992 yildagi 590-son qarori 
1-ilovasidan olingan.

Yagona tarif setkasi asosida hisoblangan, tarif stavkalariga rayon koeffitsiyentlari boʻyicha toʻlovlar ham 
kiritilgan holda, amaldagi imtiyozlar, qoʻshimcha toʻlovlar va ustama haqlar saqlanib qolingan.

Yagona tarif setkasini qoʻllash budjetdan mablagʻ bilan taʼminlanadigan barcha muassasalar, tashkilotlar 
va korxonalar uchun majburiy etib belgilangan.

Mulkchilik shaklidan qatʼi nazar, xoʻjalik hisobidagi birlashmalar, korxonalar va tashkilotlarga ularning 
tayyorligi hamda zarur miqdorda moliyaviy mablagʻlari mavjudligiga qarab 1993-yilning 1 yarmida yagona tarif 
setkasini joriy etishga oʻtish tavsiya qilingan.

Ushbu qarorga muvofiq xodimlar uchun tarif koeffitsiyentlarini, ustama va qoʻshimcha toʻlovlarni hisobga 
olib joriy etiladigan stavka (oklad)lar amaldagi stavka (oklad)lardan kam boʻlgan taqdirda mazkur xodimlarga 
ularning ushbu muassasada, tashkilotda shu vazifada ishlagan vaqti uchun ish haqidagi tegishli farq toʻlanishi 
belgilangan.

Ushbu qaror bilan tasdiqlangan yagona tarif setkasiga muvofiq mehnatga haq toʻlashning yangi shartlari 
mehnatga haq toʻlash uchun mavjud boʻlgan mablagʻlar, shuningdek, boshqaruv tuzilmasini takomillashtirish 
va xoʻjalik faoliyatini kengaytirish tadbirlarini oʻtkazishdan tushgan qoʻshimcha mablagʻlar hisobiga va shuning 
doirasida joriy qilingan.

Oʻzbekiston Respublikasi Prezidentining “Mehnatga haq toʻlash, pensiyalar va boshqa toʻlovlar miqdorlarini 
aniqlash tartibini takomillashtirish toʻgʻrisida” 2019-yil 21-may PF-5723-son Farmoni imzolandi.

Farmonga muvofiq mehnatga haq toʻlash miqdorlarini aniqlash tartibini takomillashtirish hamda mehnatga 
haq toʻlash, pensiyalar tayinlash hamda soliqlar, davlat bojlari, jarimalar, yigʻimlar va boshqa toʻlovlarni undirish 
oʻrtasidagi shartlarning bogʻliqligini bartaraf etish maqsadida 2019-yil 1-sentabrdan boshlab ish haqining eng 
kam miqdori oʻrniga mehnatga haq toʻlashning eng kam miqdori joriy etilgan.

Mehnatga haq toʻlashning eng kam miqdori 1,0 tarif koeffitsiyenti boʻyicha Mehnatga haq toʻlashning 
yagona tarif setkasi birinchi razryadi boʻyicha oylik tarif stavkasining puldagi ifodasi hisoblanishi belgilangan.

2-jadval. Lavozim maoshini hisoblanish formulasi

Lavozim Maoshi = MHTEKM * Tarif koeffitsiyenti

Mehnat munosabatlari sohasida lavozim maoshi, ustamalar, qoʻshimcha haq, gonorar, qoʻshimcha 
ish uchun kompensatsiya toʻlovlari va ragʻbatlantiruvchi tusdagi toʻlovlarning boshqa turlari, shuningdek, 
qonunchilikda belgilangan ushlanmalar, ilgari eng kam ish haqiga nisbatan belgilab qoʻyilgan boshqa toʻlovlar 
miqdorini aniqlashda hamda oilalarning ijtimoiy qoʻllab-quvvatlashga muhtojligi va ishsizlik boʻyicha nafaqalar 
miqdorini aniqlashda qoʻllaniladi

Belgilangan mehnat normalarini toʻliq bajargan xodimlar mehnatiga haq toʻlashning quyi chegarasi sifatida 
tashkiliy-huquqiy shakli va mehnat munosabatlaridan qatʼi nazar barcha ish beruvchilar uchun majburiy 
hisoblanadi insonning munosib turmush darajasini taʼminlash zarurati hisobga olingan holda belgilanadi hamda 
minimal isteʼmol xarajatlari qiymatidan kam boʻlishi mumkin emas.

3-jadval. Mehnatga haq to‘lashning eng kam miqdorining o‘zgarish xronologiyasi

Miqdori Joriy etilgan 
sanasi Normativ-huquqiy hujjat

1 271 000 so‘m 01.08.2025 Oʻzbekiston Respublikasi Prezidentining Farmoni, 02.06.2025 yildagi 
PF-91-son

1 155 000 so‘m 01.10.2024 Oʻzbekiston Respublikasi Prezidentining Farmoni, 12.08.2024 yildagi 
PF-108-son

1 050 000 so‘m 01.12.2023 O‘zbekiston Respublikasi Prezidentining Farmoni, 17.11.2023 yildagi 
PF-196-son

980 000 so‘m 01.05.2023 O‘zbekiston Respublikasi Prezidentining Farmoni, 28.03.2023 yildagi 
PF-45-son

920 000 so‘m 01.06.2022 O‘zbekiston Respublikasi Prezidentining Farmoni, 20.05.2022 yildagi 
PF-138-son

822 000 so‘m 01.09.2021 O‘zbekiston Respublikasi Prezidentining Farmoni, 17.08.2021 yildagi 
PF-6279-son

747 300 so‘m 01.02.2021 O‘zbekiston Respublikasi Prezidentining Qarori, 30.12.2020 yildagi 
PQ-4938-son

679 330 so‘m 01.02.2020 O‘zbekiston Respublikasi Prezidenti qarori, 30.12.2019 yildagi 
PQ-4555-son

Manba: muallif tomonidan tayyorlandi

Oʻzbekiston Respublikasi Vazirlar Mahkamasining 2019-yil 16-sentyabrdagi “Mehnatga haq toʻlash yagona 
tarif setkasini yanada takomillashtirish toʻgʻrisida”gi qaror bilan Mehnatga haq toʻlashning eng kam miqdori 
Mehnatga haq toʻlash boʻyicha yagona tarif setkasining asosi etib qabul qilingan va mehnatga haq toʻlash 
boʻyicha yangi yagona tarif setkasi tasdiqlangan.

4-jadval. Amaldagi mehnatga haq toʻlashning yagona tarif setkasi

T/R Mehnatga haq toʻlash 
razryadlari

Tarif 
koeffitsiyentlari T/R Mehnatga haq toʻlash 

razryadlari Tarif koeffitsiyentlari

1 1 1,000 16 16 2,704

2 2 1,053 17 17 2,847

3 3 1,106 18 18 2,993

4 4 1,158 19 19 3,141

5 5 1,269 20 20 3,292

6 6 1,384 21 21 3,444

7 7 1,505 22 22 3,597

8 8 1,630

9 9 1,755

10 10 1,883

11 11 2,014

12 12 2,148

13 13 2,284

14 14 2,421

15 15 2,561

Ushbu jadval Oʻzbekiston Respublikasi Vazirlar Mahkamasining 2019 yil 16 sentyabrdagi  775-son qarori 
1-ilovasidan olingan.

Xodimlar mehnatiga haq toʻlashni tashkil etish asosi sifatida Mehnatga haq toʻlash boʻyicha yagona tarif 
setkasidan foydalanuvchi tashkilotlar mehnatga haq toʻlashning eng kam miqdoridan kelib chiqib, qoʻllanilayotgan 
tarif koeffitsiyentlari oʻz vaqtida qayta hisoblab chiqilishini taʼminlash belgilangan.

Tahlilimiz natijasida, Davlat fuqarolik xizmatchilarining lavozim maoshlarini yagona prinsip asosida 
shakllantirish hamda davlat fuqarolik xizmatchilariga budjet va budjetdan tashqari mablagʻlar, shu jumladan, 

davlat maqsadli jamgʻarmalari hisobidan qoʻshimcha toʻlovlar toʻlash mexanizmlarini bekor qilishni tavsiya 
etmoqda.

Regulyativ muammolar: ayrim vazirlik va idoralar uchun tarif stavkalariga oshib boruvchi koeffitsiyentlar, 
shuningdek, mahalliy davlat hokimiyati organlarining mehnatga haq toʻlash boʻyicha guruhlari belgilanishi 
natijasida vazirliklar va idoralar, shu jumladan ularning hududiy boʻlinmalari oʻrtasida mehnatga haq toʻlashda 
ayni vaqtda mavjud boʻlgan tabaqalashuv salbiy ta’sir ko’rsatishi mumkin.

X U L O S A  V A  T A K L I F L A R 
Mamlakatimizda mehnatga haq to‘lash mexanizmini soddalashtirish, shaffof va yagona prinsip asosida 

tashkil etish muhim qadam hisoblanadi. O‘tkazilgan tahlillar shuni ko‘rsatadiki, amaldagi tizimda turli vazirlik 
va idoralar o‘rtasidagi farqlar, qo‘shimcha to‘lovlar va ustama mexanizmlarining murakkabligi mehnatga haq 
to‘lashda nomutanosibliklar yuzaga keltirgan.

Yangi yagona tarif setkasi asosida mehnatga haq to‘lashda adolatli yondashuv imkonini beradi. Bu esa 
davlat xizmatida kadrlar motivatsiyasini oshirish, korrupsion xavflarni kamaytirish hamda mehnat resurslaridan 
oqilona foydalanish imkonini yaratadi.

Shuningdek, yangi yagona tarif setkasining joriy etilishi orqali budjet va budjetdan tashqari mablag‘lar 
hisobidan amalga oshiriladigan ortiqcha to‘lovlarni bekor qilish, mehnatga haq to‘lashni yagona mezon asosida 
tartibga solish hamda iqtisodiy samaradorlikni ta’minlashga erishiladi. O‘zbekistonda davlat fuqarolik xizmati 
tizimini zamonaviylashtirish, xalqaro mehnat standartlariga yaqinlashtirish hamda ijtimoiy adolat tamoyillarini 
mustahkamlashda muhim ahamiyat kasb etadi.

Takliflar.
Yangi mehnatga haq toʻlashning yagona tarif setkasi joriy etish orqali shaffoflik va adolat — barcha xodimlar 

uchun yagona prinsiplarga asoslangan ish haqi tizimini takomillashtirish;
davlat fuqarolik xizmatchilariga budjet va budjetdan tashqari mablagʻlar, shu jumladan, davlat maqsadli 

jamgʻarmalari hisobidan qoʻshimcha toʻlovlar toʻlash mexanizmlarini bekor qilish;
Davlat fuqarolik xizmatchisining malaka darajasi – davlat fuqarolik xizmatchisining lavozimi, uning kasbiy 

darajasi, ish staji va uning kasbiy bilimlari, ko‘nikmalari va qobiliyatlariga mos keladigan hamda belgilangan 
tartibda va baholash mezonlari asosida shaxsan tayinlangan darajaga muvofiq yangi razryadlarni joriy etish.

Foydalanilgan adabiyotlar ro‘yxati 
1.	 O‘zbekiston Respublikasi Mehnat kodeksi (yangi tahriri), 2023-yil 30-aprel.
2.	 Oʻzbekiston Respublikasi Prezidentining qarori, 04.03.2024 yildagi PQ-109-son
3.	 O‘zbekiston Respublikasi Prezidentining 2019-yil 21-maydagi PF–5723-son Farmoni 
4.	 Oʻzbekiston Respublikasi Vazirlar Mahkamasining qarori, 08.04.2025 yildagi 210-son
5.	 O‘zbekiston Respublikasi Vazirlar Mahkamasining 1992-yil 26-dekabrdagi 590-son qarori 
6.	 O‘zbekiston Respublikasi Vazirlar Mahkamasining 2019-yil 16-sentyabrdagi qarori 
7.	 O‘zbekiston Respublikasi Mehnat vazirligining tarif-malaka ma’lumotnomalari.
8.	 Karimov A. A. “Mehnat iqtisodiyoti asoslari”. – Toshkent: Iqtisodiyot nashriyoti, 2021.
9.	 Xalqaro Mehnat Tashkiloti (ILO). “Wage Policies in Transition Economies”. – Geneva, 2020.
10.	 OECD Employment Outlook Report. – Paris, 2022.

